
<<Հայաստանի Հանրապետության արտակարգ իրավիճակների նախարարությանը գույք հանձնելու մասին>> Հայաuտանի Հանրապետության կառավարության որոշման նախագծի ընդունման

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության կառավարության 2013 թվականի օգոստոսի 29-ի <<Բաժնետոմսերի կառավարման լիազորություններ վերապահելու մասին>> N932-Ա որոշմամբ <<Ստեփանավան>> օդանավակայան>> փակ բաժնետիրական ընկերությունը հանձնվել է Հայաստանի Հանրապետության արտակարգ իրավիճակների նախարարությանը: <<Ստեփանավան>> օդանավակայանի տարածքը, շենքերը և թռիչքուղին ներկայումս գտնվում են անմխիթար վիճակում: Հայաստանի Հանրապետության արտակարգ իրավիճակների նախարարությունը ձեռնամուխ է եղել ոչ միայն վերականգնել թռիչքուղին ու շենք-շինությունները, այլև վերակառուցել այն` դարձնելով տարածաշրջանում մրցունակ օդանավակայան, ինչի շնորհիվ կբարձրանա բնակչության պաշտպանության, արտակարգ իրավիճակների կանխման և հնարավոր հետևանքների վերացման, երկրի ներսում ու արտերկրում փրկարարական աշխատանքների արդյունավետությունը և օպերատիվությունը, կզարգանա ՀԱՊԿ-ի, ՆԱՏՕ-ի և այլ կառույցների շրջանակներում համագործակցությունը, Հայաստանի Հանրապետությունը կունենա ևս մեկ պահեստային օդանավակայան: <<Հայաստանի Հանրապետության արտակարգ իրավիճակների նախարարությանը գույք հանձնելու մասին>> Հայաuտանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության արտակարգ իրավիճակների նախարարությանը համապատասխան տրանսպորտային միջոց և գույք (մետաղյա թիթեղներ) հատկացնելու հանգամանքով: Այդ նպատակով Հայաստանի Հանրապետության պաշտպանության նախարարության հետ համաձայնություն է ձեռք բերվել վերջինիս ամրակցված (հաշվեկշռում հաշվառված) Զիլ-130 մակնիշի ԿՕ-002 տեսակի` 950.000 դրամ հաշվեկշռային մնացորդային արժեքով տրանսպորտային միջոցը Հայաստանի Հանրապետության արտակարգ իրավիճակների նախարարությանը հատկացնելու համար: Նշված տրանսպորտային միջոցը և մետաղյա թիթեղներն անհրաժեշտ են <<Ստեփանավան>> օդանավակայանում անհրաժեշտ աշխատանքների կազմակերպման և իրականացման, մասնավորապես` տարածքը և թռիչքուղին բարեկարգ, մաքուր վիճակում պահելու, օդանավակայի անխափան շահագործումն ապահովելու, օդանավակայանի տարածքն ցանկապատելու համար:

	2.
	Կարգավորման նպատակը և բնույթը

	
	Սույն նախագծով Հայաստանի Հնարապետության արտակարգ իրավիճակների նախարարությանն է հատկացվում գույք:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունումը և Հայաստանի Հանրապետության արտակարգ իրավիճակների նախարարությանը նախագծով նախատեսվող գույքի հանձնումը նպատակ ունեն տեխնիկապես վերազինելու, բարեկարգելու օդանավակայանը, բարձրացնելու օդանավակայանի անվտանգության և սպասարկման մակարդակը, համապատասխանեցնելու «Ստեփանավան» օդանավակայանը միջազգային պահանջներին:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը–համապատասխանում է ստանձնած պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

